
				এই পাতাটির মুদ্রণ সংশোধন করা প্রয়োজন। 
פיפיסי
(S) কলিকাতা পুলিস হেড-কোয়ার্টারের কোন এক কক্ষে কর্তৃপক্ষগণের এক গুপ্ত অধিবেশন চলিতেছিল। পুলিস-কমিশনার সভাপতির আসন গ্রহণ করিয়াছিলেন। তাহার মুখ অত্যন্ত গম্ভীর ও বিক্ষুদ্ধ দেখাইতেছিল। তিনি ব্যতীত কয়েকজন ডিপার্টমেন্ট চীফ, চীফ ডিটেকটিভ ইন্সপেক্টার মিঃ বেকার ও ডিটেকটিভ ইন্সপেক্টার মিঃ স্যানিয়েল উপস্থিত ছিলেন।
মিঃ বেকরের গুলি দসু মোহনের পরিবর্তে মিঃ সোমের কন্যা এবং দসু মোহনের স্ত্রী প্লমা দেবীর দেহে লাগায় যে পরিস্থিতির উদ্ভব হইয়াছিল এবং মিঃ বেকার দসু মোহনকে সরূপ সুযোগ ও সুবিধার মধ্যে পাইয়াও গ্রেফতার করিতে পারগ না হওয়ায়, কর্তৃপক্ষ ৩ৎকালে যে সমস্যার সম্মুখীন হইয়াছিলেন, তাহাই অধিবেশনের আলোচ্য বিষয় ছিল।
কমিশনার সাহেব প্রত্যেক অফিসারের অভিমত শুনিতেছিলেন। এক সময়ে তিনি মিঃ বেকারের দিকে চাহিয়া কহিলেন, “আমি সর্বপ্রথমে আপনার অভিমত শুনতে চাই, মিঃ বেকার। আপনি আমাদের দয়া করে বলুন, যখন দস্য মোহন তার গুলিবিদ্ধ পত্নীকে স্কন্ধে নিয়ে আপনাদের ভয় দেখাচ্ছিল, তেমন দুর্লভ সুযোগ পেয়েও কেন আপনারা তাকে গ্রেফতার করেন নি?”
মিঃ বেকার নতমুখে বসিয়াছিলেন। তাহার সারা মুখে লজ্জা ও বিরক্তির আভাস পরিস্ফুট হইয়াছিল। তিনি একবার পর্শ্বে উপবিষ্ট মিঃ স্যানিয়েলের দিকে চাহিয়া উঠিয়া দাড়াইলেন এবং বলিতে লাগিলেন, “বর্তমানে নিশ্চিত পরিস্থিতির মধ্যে বসে, আমার সেদিনের কার্য যে আপনাদের বিস্মিত করেছে, ব্যথিত করেছে এবং সঙ্গে সঙ্গে আমার অক্ষমতা প্রমাণ করেছে, সেজন্য আমার দুঃখ প্রকাশ করা ছাড়া আর কি যে বলবার আছে ৩া জানি নে। কারণ...”
এই বলিয়া বেকার নীরব হইলে, কমিশনার গম্ভীর মুখে কহিলেন, “কারণ কি বলুন।” “কারণ সেরূপ পরিস্থিতিতে আপনারও আমার অনুকরণ ছাড়া আর কিছুই করতে পারতেন না।” এই বলিয়া মিঃ বেকার নীরব হইলেন।
কমিশনার ঈষৎ উত্তেজিত কষ্ঠে কহিলেন, “এটা আপনার ঠিক কৈফিয়ৎ হ’ল না, মিঃ বেকার। দুঃখের সঙ্গে জানাচ্ছি, আমরা আপনার কৈফিয়ৎ চাই।”
মিঃ বেকারের মুখ ক্ষণিকের জন্য কঠিন আকার ধারণ করিয়া, পরক্ষণেই স্বাভাবিক হইল। তিনি মৃদু হাসি মুখে কহিলেন, “কৈফিয়ৎ আমি দিতে পারি স্যার, কিন্তু এমন

